
____ _________________ 2017 թվականի N _______ - Ա

ԳՈՒՅՔ ԱՄՐԱՑՆԵԼՈՒ ՄԱՍԻՆ
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածով, «Պետական ոչ առևտրային կազմակերպությունների մասին» Հայաստանի Հանրապետության օրենքի 4-րդ և 5-րդ հոդվածներով` Հայաստանի Հանրապետության կառավարությունը որոշում է`

1. Հայաստանի Հանրապետության կառավարության 2015 թվականի հունիսի 18-ի     N 659-Ն որոշման 2-րդ կետի 1-ին ենթակետի համաձայն` Երևան քաղաքի Կենտրոն վարչական շրջանի Վազգեն Սարգսյանի 3 հասցեում կառուցված հասարակական (վարչական) համալիրի կահավորման նպատակով ձեռք բերված գույքը և սարքավորումները ամրացնել`
1) «Հայաստանի Հանրապետության մշակույթի նախարարության աշխատակազմ» պետական կառավարչական հիմնարկին` համաձայն N 1 հավելվածի.
2) «Հայաստանի Հանրապետության կրթության և գիտության նախարարության աշխատակազմ» պետական կառավարչական հիմնարկին` համաձայն N 2 հավելվածի.
3) «Հայաստանի Հանրապետության սփյուռքի նախարարության աշխատակազմ» պետական կառավարչական հիմնարկին` համաձայն N 3 հավելվածի.
4) «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկին` համաձայն N 4 հավելվածի.
5) «Հայաստանի Հանրապետության արտաքին գործերի նախարարության աշխատակազմ» պետական կառավարչական հիմնարկին` համաձայն N 5 հավելվածի.
6) «Հայաստանի Հանրապետության արտաքին գործերի նախարարության դիվանագիտական դպրոց» պետական ոչ առևտրային կազմակերպությանը` համաձայն N 6 հավելվածի.
7) «Հայաստանի Հանրապետության արտաքին գործերի նախարարության «Պետական արարողակարգի ծառայություն» գործակալությանը` համաձայն N 7 հավելվածի.
8) «Հայաստանի Հանրապետության կառավարությանն առընթեր քաղաքաշինության պետական կոմիտեի աշխատակազմ» պետական կառավարչական հիմնարկին` համաձայն N 8 հավելվածի.
9) «Հայաստանի Հանրապետության կառավարությանն առընթեր պետական գույքի կառավարման վարչության «Պետական գույքի գույքագրման և գնահատման գործակալություն» պետական ոչ առևտրային կազմակերպությանը»` համաձայն N 9 հավելվածի.
10) «Հայաստանի Հանրապետության արտակարգ իրավիճակների նախարարության աշխատակազմ» պետական կառավարչական հիմնարկին` համաձայն N 10 հավելվածի:
2. Հայաստանի Հանրապետության մշակույթի նախարարին, Հայաստանի Հանրապետության կրթության և գիտության նախարարին, Հայաստանի Հանրապետության սփյուռքի նախարարին, Հայաստանի Հանրապետության արդարադատության նախարարին, Հայաստանի Հանրապետության արտաքին գործերի նախարարին, Հայաստանի Հանրապետության կառավարությանն առընթեր պետական գույքի կառավարման վարչության պետին սույն որոշումն ուժի մեջ մտնելուց հետո մեկամսյա ժամկետում` Հայաստանի Հանրապետության օրենսդրությամբ սահմանված կարգով ապահովել սույն որոշմամբ ամրացվող տեղաբաշխված գույքի հաշվառումը:
3. Հայաստանի Հանրապետության կառավարությանն առընթեր քաղաքաշինության պետական կոմիտեի նախագահին` սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության արտակարգ իրավիճակների նախարարի հետ համատեղ ապահովել սույն որոշման 1-ին կետում նշված չտեղաբաշխված գույքի հանձնման-ընդունման աշխատանքների կատարումը: 
ՀԻՄՆԱՎՈՐՈՒՄ

«ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
Գույք ամրացնելու մասին Հայաստանի Հանրապետության կառավարության որոշման նախագծի մշակման համար հիմք է հանդիսացել Հայաստանի Հանրապետության կառավարության 2015 թվականի հունիսի 18-ի N 659-Ն որոշումը: 

2. Ընթացիկ իրավիճակը և խնդիրները

Համաձայն Հայաստանի Հանրապետության կառավարության 2015 թվականի հունիսի 18-ի N 659-Ն որոշման` Հայաստանի Հանրապետության քաղաքաշինության նախարարությանը, Հայաստանի Հանրապետության կառավարության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին, հատկացվել է 985.000.0 հազ. դրամ, որից 773.000.0 հազ. դրամ` Երևան քաղաքի Կենտրոն վարչական շրջանի Վազգեն Սարգսյան 3 հասցեում նորակառույց հասարակական (վարչական) համալիրի (Կառավարական N 2 մասնաշենք) կահավորման նպատակով: Վերջինիս կահավորման նախագծման, փորձաքննության, կահավորման և հեղինակային հսկողության ծառայությունների ձեռքբերման գործընթացում Գնումների մասին ՀՀ օրենքով սահմանված պատվիրատուի լիազորություններն իրականցնում էր ՀՀ քաղաքաշինության նախարարության Քաղաքաշինական ծրագրերի իրականացման գրասենյակ պետական հիմնարկը: 

Ձեռք բերված գույքը 2016 թվականին փաստացի մատակարարվել է ՀՀ արտաքին գործերի, ՀՀ արդարադատության, ՀՀ կրթության և գիտության, ՀՀ մշակույթի նախարարության և ՀՀ սփյուռքի նախարարություններին, ինչպես նաև ՀՀ կառավարությանն առընթեր պետական գույքի կառավարման վարչության «Պետական գույքի գույքագրման և գնահատման գործակալություն» պետական ոչ առևտրային կազմակերպությանը` համալիրի ընդհանուր օգտագործման տարածքները (միջանցիկ մակերեսներ, մուտքի սրահներ, առանձնացված սենքեր և այլն) կահավորելու համար (հանձնման-ընդունման ակտերը կցվում են): 
Մատակարար ընկերության կողմից մատակարարված և նորակառույց շենքում չտեղաբաշխված գույքը առաջարկվում է բաշխել համաձայն որոշման նախագծի 8-րդ և 10-րդ հավելվածների: 
3. Կարգավորման նպատակը և բնույթը

Հայաստանի Հանրապետության կառավարության 2015 թվականի հունիսի 18-ի N 659-Ն որոշման 2-րդ կետի 1-ին ենթակետի և 3-րդ կետի 2-րդ ենթակետի ապահովումը: 

4. Նախագծի մշակման գործընթացում ներգրավված ինստիտուտները և անձինք


ՀՀ կառավարությանն առընթեր քաղաքաշինության պետական կոմիտե:

5. Ակնկալվող արդյունք


Գույքի շահագործման, պահպանման և հաշվառման ապահովում: 
ՏԵՂԵԿԱՆՔ

«ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ՓՈՓՈԽՈՒԹՅԱՆ ՄԱՍԻՆ 
Գույք ամրացնելու մասին Հայաստանի Հանրապետության կառավարության որոշման նախագծի ընդունումը պետական բյուջեում լրացուցիչ ծախսեր չի առաջացնում:

ՏԵՂԵԿԱՆՔ

«ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
             1.   Այլ իրավական ակտերում փոփոխությունների և/կամ լրացումների      անհրաժեշտությունը
Գույք ամրացնելու մասին Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 

